
Annotatsiya: Ushbu maqolada “yashil” iqtisodiyot va “yashil” ish o‘rinlarining jamiyat va umuman iqtisodiyotdagi ahamiyati 

Kalit so‘zlar: “yashil” iqtisodiyot, “yashil” ish o‘rinlari, Xalqaro mehnat tashkiloti (XMT).
Abstract: In this article, the importance of “green” economy and “green” jobs in society and whole economy, as well as 
different definitions of them were identified.

Аннотация: В данный статье показана важность зелёной экономики и зелёных рабочих мест в обществе и эконо
мике в целом.

“Yashil” iqtisodiyot tushunchasi dastlab atrofmuhit iqtisodiyoti va ekologiya iqtisodiyotining rivojlanishi aso
sida ilgari surilgan tamoyillarning iqtisodiy siyosatga joriy etilishi natijasida shakllana boshladi. Ushbu atama ilk 
bor 1989yil Buyuk Britaniya hukumati uchun yetakchi iqtisodchilar tomonidan “Yashil” iqtisodiyotni rivojlantirish 
rejasi” deb nomlangan hisobotda foydalanilgan1. 

“Yashil” iqtisodiyot atamasiga BMTning atrofmuhit dasturi doirasida shunday ta’rif beriladi: “Yashil” iqti
sodiyot ijtimoiy va ekologik barqarorlikni ta’minlaydigan infratuzulmani yaratish uchun davlat va xususiy inves
titsiyalarni qo‘llabquvvatlash orqali barqaror rivojlanish amaliyotidir2. 

Ushbu BMTning atrofmuhit dasturida “yashil” iqtisodiyot sohasida 3 ta asosiy yo‘nalishda ish olib borilayot
ganligi qayd etilgan. Ular:

■ Mintaqaviy, submintaqaviy va milliy ko‘lamda barqaror iqtisodiy rivojlanish uchun makroiqtisodiy yon
dashuvlarni targ‘ib qilish;

■ “Yashil” moliya, texnologiya va investitsiyalardan foydalanishga asosiy e’tiborni qaratgan holda “yashil 
iqtisodiyot” yo‘nalishlarini namoyish qilish;

■ Mamlakatlarni yashil iqtisodiyotga o‘tishini qo‘llab quvvatlash3.
“Yashil” iqtisodiyotga o‘zbek iqtisodchilari M. Boltaboyev va E. Muminovalar tomonidan shunday ta’rif 

berilgan: atrofmuhit iqtisodiyoti yoki ekologik iqtisodiyotdan farqli ravishda “yashil iqtisodiyot” ko‘proq amaliy 
xarakterga ega bo‘lgan fan hisoblanadi. “Yashil iqtisodiyot” ilmiy fan sohasi emas, balki ustun darajada real 
iqtisodiy siyosat, konkret faoliyat sohalari (energetika, innovatsiya, qishloq xo‘jaligi va b.)ga taalluqlidir4.

Yuqoridagi fikrlarni umumlashtirib xulosa qilsak, “yashil” iqtisodiyot atrofmuhitga kam zarar yetkazish 
hamda tabiiy resurslardan oqilona foydalanish orqali barqaror rivojlanishga erishish tamoyilidir. Shuningdek, 
ushbu soha rivojlangani sari unda yangi atama hamda tushunchalar paydo bo‘la boshladi. Ularga misol tariqa
sida, “yashil” ish o‘rinlar, “yashil” moliya, ekoinnovatsiya kabi tushunchalarni kiritish mumkin. 

“Yashil” ish o‘rinlari atamasi ilk marotaba barqaror va atrofmuhitga kam zarar yetkazuvchi kasblarni 
izohlash uchun 1990yillar oxirida qo‘llanila boshlangan. Ushbu atama 2000yillar boshlarida esa hukumat va 

1 Vahobov A.B., Xajibakiyev X.K. “Yashil” iqtisodiyot. Darslik. Toshkent. Universitet. 2020. 11b.
2 “UNO environment program” internet sayti kutubxonasi.
3 “UNO environment program” internet sayti kutubxonasi.
4 Boltaboev M, Muminova E. “Yashil” iqtisodiyot. Darslik. FarPI. 2023. 18 b.

tashkilotlarning karbonat gazlarini chiqarishni kamaytirish va yashil sanoatni qo‘llabquvvatlash bilan ancha 
ommalashdi. 

“Yashil” ish o‘rinlari – bu ishlab chiqarish va qurilish kabi ananaviy tarmoqlarda yoki qayta tiklanadigan 
energiya va energiya samarador bo‘lgan yangi hamda rivojlanayotgan yashil sektorlarda atrofmuhitni muho
faza qilish va tiklashga hissa qo‘shadigan munosib ish joylaridir. 

Shuningdek, Xalqaro mehnat tashkiloti elektron kutubxonasida “yashil” ish o‘rinlari xususida shunday 
ma’lumotlar keltirilgan:“Yashil” ish o‘rinlari xom ashyo va energiyadan samarali foydalanishga, issiqxona gazlari 
chiqarilishini kamaytirishga, chiqindi va ifloslanishlarni minimallashtirishga, ekotizimni qayta tiklash va muho
faza qilishga, iqlim o‘zgarishlarining salbiy ta’siriga moslashishga yordam beradi.

Xalqaro mehnat tashkilotining 2011yilda “Skills for green jobs. A global view” nomi ostida chop qilingan 
maqolasida “yashil” ish o‘rinlari xususida yana shunday ta’rif beriladi: “Yashil” ish o‘rinlari korxona va iqtisodiyot 
tarmoqlarining atrofmuhitga salbiy ta’sirini eng minimal va barqaror darajagacha tushiradigan ish o‘rinlaridir. 
Ushbu ish o‘rinlari qishloq xo‘jaligi, sanoat, xizmat ko‘rsatish, boshqaruv sohalarida atrofmuhitni muhofaza 
qilish yoki sifatini tiklashga hissa qo‘shadigan ishlarni ham o‘z ichiga oladi, Shuningdek, bu ish o‘rinlari iqlim 
o‘zgarishiga moslashish bilan bog‘liq tadbirlarni ham qamrab oladi. Shu o‘rinda har bir kasb atrofmuhitga kam 
zarar yetkazadigan “yashil” ish o‘rinlariga aylana olish salohiyatiga ega ekanligini alohida ta’kidlab o‘tish joiz. 

Yuqorida “yashil” ish o‘rinlari haqida “Xalqaro mehnat tashkiloti” tomonidan korxonalarning atrofmuhitga 
salbiy ta’sirini kamaytirishga yordam beradigan kasblar sifatida izohlanishi haqida fikr bildirib o‘tdik. Ammo 
keng ma’noda 2018yilda o‘tgan “Yevropa Komissiasi”da bu atama shunday izohlanadi: yashil ish o‘rinlari bu 
atrofmuhitni muhofaza qiladigan yoki tiklaydigan axborot texnologiyalari hamda materiallar bilan ishlaydigan 
bevosita ish o‘rinlaridir. Buning uchun, maxsus ko‘nikmalar, bilim va tajriba (masalan, atrofmuhit qonunchili
giga muvofiqligini tekshirish, korxona ichidagi resurslar samaradorligini nazorat qilish, yashil mahsulotlar ishlab 
chiqarish va xizmatlar ko‘rsatishni oshirish) talab qilinadi5. 

So‘nggi yillarda, ilmfan sohasida ham, davlat statistik ma’lumotlarida ham “yashil” ish o‘rinlari keng 
muhokama qilinmoqda. Ammo, hali ham ushbu atamaga umumiy ta’rif va o‘lchov tushunchasi mavjud emas, 
uning o‘rniga umumiy ma’no beradigan bir nechta yondashuvlar mavjud. Turli tariflar mahsulot, ishlab chiqarish 
va ish o‘rinlariga ko‘ra turlicha tavsiflanadi6. 

Yuqorida keltirilgan fikrlarni umumlashtirish aytish mumkinki, “yashil” ish o‘rinlari bizni o‘rab turgan muhitni 
asrab qolishga va muhofaza qilishga ulkan hissa qo‘shadigan kelajak kasblaridir. 

“Yashil” iqtisodiyotga o‘tish borasida so‘ngi yillarda hukumatimiz tomonidan turli qaror va farmonlar qabul 
qilindi. Jumladan, O‘zbekistonRespublikasi Prezidentining  2022yil 2dekabrda qabul qilingan “2030yilgacha 
O‘zbekiston Respublikasining “yashil” iqtisodiyotga o‘tishiga qaratilgan islohotlar samaradorligini oshirish 
bo‘yicha choratadbirlar to‘g‘risida”gi PQ436sonli qarori ham “yashil” inklusiv o‘sishni ta’minlash borasida 
amalga oshirilayotgan ishlar samaradorligini oshirishga qaratilgan muhim qadamdir. Shuningdek, ushbu qaror 
“2030 yilgacha O‘zbekistan Respublikasida “yashil” iqtisodiyotga o‘tish va “yashil” o‘sishni ta’minlash dasturini 
ham o‘z ichiga oladi. 

Foydalanilgan adabiyotlar:
1. Boltaboev M, Muminova E. “Yashil” iqtisodiyot. Darslik. FarPI. 2023.
2. “Green jobs” dissertation of Markus Janser. OttoFredirikh University Bamberg. Germany. 2018.
3. Journal of Environmental management. Exploring the association between circular economy strategies and green jobs 

in European companies.
4. Vahobov A.B., Xajibakiyev X.K. “Yashil iqtisodiyot”. Darslik. Toshkent. Universitet. 2020.
5. “ILO” – internet sayti kutubxonasi
6. “UNO environment program” internet sayti kutubxonasi.

5 Journal of Environmental management. Exploring the association between circular economy strategies and green  
 jobs in European companies. Page 297. 

6 “Green jobs” dissertation of Markus Janser. OttoFredirikh University Bamberg. Germany. 2018. Page 35.

